
 Аннотация: Мақолада касбга йўналтириш илмий марказларни 

шакллантиришни ривожлантириш масалалари, шужумладан, уларнинг 

комплекс режалаштириш ечимлари кўриб чиқилган. 

Жадаллашган давр талаби эса, етук билимли малакага эга касб эгаларини 

тайёрлаш бўлиб қолмоқда. етук билим ҳамда кўникмага эга кадрлар, ўз 

касбини ривожини таъминлаши, мамлакатдаги ишлаб чиқариш ҳамда меҳнат 

бозорига замонавий тажрибаларни олиб кириш орқали рақобатга дош бериши 

мумкин. 

Шу боис, сўнгги йилларда Республикада ишсиз аҳолини халқаро замон 

талабидан келиб чиққан ҳолда касб-ҳунарга ўқитиш ва тайёрлашга алоҳида 

эътибор бериб келинмоқда. Хозирги замон талабида ташкил этилган касб-

ҳунар мактаблари, мономарказлар, коллеж ва техникумларда ҳудудлар 

эҳтиёжидан келиб чиққан ҳолда ўқишлар ташкил этилиб, аҳоли қизиққан 

соҳанинг мукаммал мутахассиси бўлиб етишмоқда. 

Аммо, ўтказилган ўрганиш ва таҳлиллар натижаси шуни кўрсатмоқдаки, 

бугун ташкил этилган 330 та касб-ҳунар мактаби, 173 та коллеж ва 207 та 

техникум кутилган натижа ва самара билан фаолият кўрсатмаяпти. Жумладан, 

улардаги имкониятнинг атиги 40-50 фоизидан фойдаланилмоқда. “Ишга 

марҳамат” мономарказлари бор-йўғи 10 фоиз ишсизларни қамраб олган.    

Бундай салбий ҳолат эса, эртамиз эгалари бўлган ёшларимиз тақдирига 

бефарқ бўлмаган ҳар бир раҳбар ва масъулни ўйлантириши керак. Боиси, 

биргина 2022 йилнинг ўзида жами 16 миллиард долларлик 9 мингдан зиёд 

йирик ва ўрта лойиҳалар амалга оширилмоқда. Уларга 300 мингга яқин 

малакали ишчилар керак бўлади.  

Касбга ўргатиш марказининг сиғими, яъни қанча ўқувчига 

мўлжалланиши синфларнинг 15 иштирокчидан (келгусида 20 иштирокчидан 

кўп бўлмаган) ташкил топишидан ва ўқув муддатини 11 йилга 

белгиланишидан келиб чиққан ҳолда аниқланади, бунда 1-11 синфларнинг 

сони мактаб ёшидаги болаларнинг қамраб олишни ҳисобга олган ҳолда 

(посёлка ёки шаҳар микрораёни аҳолиси ёш бўйича таркибининг асосий 

жихатларини ҳисобга олган ҳолда)  белгиланади. Касбга ўргатиш марказнинг 

максимал сиғими 40 та гурухдан ошмаслиги лозим.  

Касбга йўналтириш марказ тармоқларини ҳисоблаш посёлкалар, 

шаҳарлар, туманлар аҳолисининг демографик (ёш бўйича) структура 

(тузилма)сига мувофиқ равишда мактаб ёшидаги болаларнинг сони ҳисобга 

олинган ҳолда амалга оширилади. 

Касбга йўналтириш марказлар асосий хоналарининг орийентатцияси 

синифлар ва кабиналарнинг жанубий ва жанубий-шарқий орийентатциясини 

кўзда тутиши тавсия этилади, тасвирий санъат ва чизмачилик, информатика 

кабинентлари учун шимолий орийентатция маъқул. 

Шимолий орийентатцияни 1-4 синфлар ва био лабораториясидан 

ташқари, бошқа ўқув кабинетлари ва лабораториялар учун қўллаш мумкин. 

Деразаларнинг 75-2850 азимутга қаратилган орийентатциясида исиб 

кетишнинг олдини олиш мақсадида ва ўқув жойдарининг тўғри 

инсолляциясини тиклаш учун қуёшдан ҳимоялаш кўзда тутилиши лозим. 

Қуёшдан ҳимоя қурилмаларини танлаш маҳаллий шаройитлар бўйича 

лойиҳага асосан белгиланади. 

Ошхона иссиқ цехлари учун шимолий орийентатция мақул. Касбга 

йўналтириш марказлари кам қаватлиларини ( бир икки қаватли) учун қуёшдан 

ҳимояланишни кўкаламзорлаштириш орқали таминлаш мумкин бундай 

ҳолатларда дарахтларни бинодан камида 10 м узоқликда жойлаштириш талаб 

этилади. 

 Ҳажмий-режавий ечимларга ва асосий хоналарга қўйиладиган талаблар. 

Касбга йўналтириш марказлар биноларидаги хоналарнинг таркиби ва майдони 

функционал-ташкилий ва педагогик талаблардан келиб чиққан ҳолда ўқув 

режасидаги ўқув хоналарнинг соатбай юкламасини ҳисобга олган ҳолда 

ҳисоблашлар орқали аниқланади.  

Касбга йўналтириш хоналари. Касбга йўналтириш ва мехнатга ўргатиш 

хоналарининг майдони  1-жадвал га мувофиқ қабул қилиниши тавчия 

етилади. Касбга ва мехнатга ўргатиш хоналарини қоидага кўра, шовқин 

чиқарувчи манбалар бўлганлиги учун қайта ишланадиган комбинациялашган 

устахоналардан ташқарига бевосита ёки синфлар, ўқув хоналари 

валабораториялардан чиқиш  эшиклари бўлмаган, устахона туташган йўлак 

(коридор) орқали ташқарига чиқиладиган қўшимча чиқиш жойлари бўлиши 

шарт. 

Мажлис залидаги ўринлар сони ҳисобланган сиғими бўйича 20-25%, 

кўргазмалар майдони 50% ни кўзда тутиши керак. 

Ётоқхонада дам олиш ва дарс тайёрлаш хоналарининг майдонини 

яшовчилар умумий сонинг 50%и учун бир нафар иштирокчига 1,25м2 тўғри 

келишини ҳисоблаб, қабул қилиш тавсия этилади. 

Ўқув-спорт машғулотлари учун  бинолар хар бир иштирокчига 0.9м2  

ҳисобланган юкламага мувофиқ қабул қилинади. Ўқув хоналари секцияси ёки 

ухлаш секцияси орқали спортзалга ўтишнинг лойиҳада кўзда тутилишига 

рухсат етилмиди. Спорт зални ўғил болалар ва қизлар учун алохида ечиниш-

кийиниш хоналари майдони юзаси 42м2  дан кам бўлмаслиги лозим. 

Мураббийлар хонаси 8-12м2 бўлган хона кўзда тутилиши керак 

Ҳеч шубҳасиз айтиш мумкин, бугунги кунда она юртимизда дунёдаги 

бошқа мамлакатларниниг диққат эътиборини ўзига жалб қилаётган, замонавий 

таълим ва тарбия тизими, ўқув масканлари барпо этилди. Бу ўқув юртлари энг 

илғор илм-фан ва тараққиёт сирларини ўзлаштиришга, бир нечта касб-

ҳунарни, хорижий тилларни, интернет ва ахборот-коммуникация 

технологияларини пухта эгаллашга имконият яратиб, замон талабига жавоб 

берадиган етук рақобатбардош ёш қадрларни тайёрлашга хизмат қилмоқда. 

Муҳими шуки, ёшларимиз мактаб, лицей, касб-ҳунар мактаблари, техникум ва 

олий ўқув юртларини тамомлаб, она юртимизга, Ватанимизга садоқатли 

фарзанд бўлиб, ҳаётга онгли қадам қўйишга, жамиятда ўз муносиб ўрнини 

эгаллашга қодир бўлади . 

Хулоса қилиб айтганда, давлатнинг буюклигини, қудратини қурилган 

ҳамда барпо қилинаётган замонавий бино ва иншоотлардан, такрорланмас 

архитектуравий ёдгорликларидан билиш мумкин бўлади.  

Касбга йўналтириш инновацион марказларни ташкил қилиниши, 

ёшларимизнинг замонавий техника ва технологияларга бўлган 

қизиқишларини қўллаб-қувватлаш, уларда ижодий тафаккур ва яратувчанлик 

қобилиятини ривожлантириш, давлат ва жамиятни ривожланишида ижобий 

роль ўйнайди. Ёшлар ғоялари бирлашиб инновация марказларида ихтироларга 

айланади, ривожланишнинг янги истиқболли стратегик режалари яратилади. 

